
 «Հայաստանի Հանրապետության կառավարության 2007 թվականի մայիսի 17-ի         N 591-Ն որոշման մեջ փոփոխություններ և լրացում կատարելու մասին» Կառավարության որոշման նախագծի
	1. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	27.10.2023թ.

	1. [bookmark: _GoBack]Հիմնավորման կարիք ունի Նախագծի 1-ին կետի 2-րդ ենթակետով առաջարկվող կարգավորման անհրաժեշտությունը՝ հաշվի առնելով  «Օզոնային շերտը քայքայող նյութերի և հիդրոֆտորածխածինների  ներմուծման անհատական չափաքանակները սահմանելու կարգը հաստատելու մասին»  Կառավարության 2007 թվականի մայիսի 17-ի N 591-Ն որոշման հավելվածի (այսուհետ՝ Հավելված) 5-րդ և 6-րդ կետերով սահմանված համապատասխան կարգավորումների առկայությունը:
	Ընդունվել է:
       Տվյալ դրույթը նախատեսված է մեկանգամյա կիրառման համար և վերաբերելու է 2023 թվականին ծագող հասարակական հարաբերությունների իրավակարգավորմանը: Հաջորդ տարիների համար շարունակելու են գործել հավելվածի 5-րդ և 6-րդ կետերով նախատեսված իրավակարգավորումները: 
       Դրույթը նախատեսվել է հիդրոֆտորածխածինների (այսուհետ՝ ՀՖԱ) ոլորտում քվոտավորման կառուցակարգերի  ամբողջական գործարկման նպատակով, որոնք ամբողջ ծավալով ուժի մեջ են մտնելու 2024 թվականի հունվարի 1-ից՝ համաձայն Մոնրեալի արձանագրության Կիգալիի փոփոխությամբ ստանձնած Հայաստանի պարտավորությունների: Այսպիսով,  2024 թվականին երկրի տնտեսության՝ այդ թվում ռազմավարական ոլորտների լիարժեք սպսարկման նպատակով և տնտեսավարողներին անհրաժեշտ քանակությամբ ՀՖԱ-երի ներմուծման հայտ ներկայացնելու հրամայականով պայմանավորված, հայտնի ներկայացման մեկանգամյա ժամկետը նախատեսվել է 2023 թվականի նոյեմբերի 30-ը:

	2. Առաջարկում ենք լրացուցիչ խմբագրել Հավելվածի 4-րդ կետի 2-րդ ենթակետի՝ ֆիզիկական անձանց վերաբերելի դրույթը՝ հաշվի առնելով Ձև N 1-ում և Ձև N 2-ում տեղ գտած համապատասխան ձևակերպումները:
	Ընդունվել է:
Կատարվել է համապատասխան լրացում՝ որոշման 4-րդ կետի 2-րդ ենթակետը «ֆիզիկական» բառից առաջ լրացվել է «անհատ ձեռնարկատեր հանդիսացող» բառերով:

	3. Առաջարկում ենք լրացուցիչ քննարկել Հավելվածի 10-րդ կետով սահմանված ժամկետի վերանայման նպատակահարմարության հարցը:
	Ընդունվել է:
      Շրջակա միջավայրի նախարարությունը, որպես ոլորտային քաղաքականություն մշակող և իրականացնող պետական մարմին՝ ևս մեկ անգամ քննարկելով մատնանշված իրավակարգավորումը, նպատակահարմար է գտնում դրա պահպանումը՝ ելնելով տնտեսավարողների համար գործողությունների պլանավորման և իրականացման ճկունության և լայն միջակայքի պահպանման անհրաժեշտությունից, ինչպես նաև երկար տարիների ընթացքում դրույթի արդյունավետ կիրառման փորձառությունից:

	4. Լրացուցիչ հիմնավորման կարիք ունի Նախագծի 1-ին կետի 4-րդ ենթակետով առաջարկվող կարգավորումը, քանի որ պարզ չէ, թե ինչո՞ւ/ի՞նչ պատճառ(ներ)ով և/կամ հանգամանքներով է պայմանավորված «առևտրային անվանումը», «երկիրը, որտեղից արտահանվելու է» (հաշվի առնելով նաև Հավելվածի 12-րդ կետի 1-ին ենթակետը), ինչպես նաև «օզոնային շերտը քայքայող նյութերի և հիդրոֆտորածխածինների խառնուրդներին» վերաբերելի տեղեկատվության անհրաժեշտության բացակայությունը:
	Մասամբ է ընդունվել:
       Հիմք ընդունելով դիտարկումը, նախագիծը ենթարկվել է խմբագրման, ըստ որի՝ ուժը կորցրած է ճանաչվում որոշման հավելվածի 12-րդ կետի    1-ին ենթակետը: 
      Ինչ վերաբերում է «առևտրային անվանում» և «օզոնային շերտը քայքայող նյութերի և հիդրոֆտորածխածինների խառնուրդներին» եզրույթների առկայության անհրաժեշտությանը, ապա գտնում ենք, որ դրանց կիրառման անհրաժեշտությունը բացակայում է, քանի որ    1-ին՝ Ձևերով պահանջվող տեղեկատվությունը բավարար է նյութերի նույնականացման ու պետական հաշվառման համար, և 2-րդ՝ արտահանման երկրների վերաբերյալ տեղեկատվությունը պարտադիր արտացոլված է լինում անհատական չափաքանակի հիման վրա տրամադրվող լիցենզիայի հայտում:
      Ինչ վերաբերում է օզոնային շերտը քայքայող նյութերի և հիդրոֆտորածխածինների խառնուրդներին, ապա դրա վերաբերյալ պարզաբանումը առկա է հիմնավորման մեջ և արտահայտում է հետևյալը.
ՄԱԿ-ի շրջակա միջավայրի ծրագրի Oզոնի քարտուղարությունը պահանջում է, որ երկրները հիդրոֆտորածխածինների օգտագործման վերաբերյալ քարտուղարություն հաշվետվություն ներկայացնելիս այն ներկայացնեն մետրիկ տոննա CO2 համարժեքով (երկրի համար սահմանված հիմնամակարդակը արտահայտված է մետրիկ տոննա CO2 համարժեքով): Նախագիծը սահմանված ձևաչափերում նախատեսում է համապատասխան փոփոխությունները:  Հաշվի առնելով, որ հիդրոֆտորածխածինների խառնուրդների մասով հայտադիմումներում արտահայտված չափաքանակները և պետության կողմից տրամադրվող չափաքանակները պետք է արտահայտված լինեն մետրիկ տոննա CO2 համարժեքով, հիդրոֆտորածխածինների խառնուրդների առանձին ձևաչափերի նախատեսման անհրաժեշտությունը վերանում է: Ինչ վերաբերում է օզոնային շերտը քայքայող նյութերի խառնուրդներին, ապա դրանց ներմուծումը Հայաստանի Հանրապետություն արգելված է 2015 թվականից: 

	5. Առաջարկում ենք քննարկել օզոնային շերտը քայքայող նյութերի, հիդրոֆտորածխածինների, ինչպես նաև վերջիններիս խառնուրդների ներմուծման համար հայտերի՝ առանձին ձևաչափերով սահմանման նպատակահարմարության հարցը: 

	Ընդունվել է:
Շրջակա միջավայրի նախարարությունը, որպես ոլորտային քաղաքականություն մշակող և իրականացնող պետական մարմին, ևս մեկ անգամ քննարկման առարկա դարձնելով 5-րդ կետով ներկայացված առաջարկությունը՝ գտնում է, որ առանձին ձևաչափերով սահմանման նպատակահարմարություն չկա, քանի որ մի քանի ձևաչափերի նախատեսումը հայտերի և չափաքանակների տրամադրման ոչ թե օպտիմալացնում և դյուրին է դարձնում տնտեսավարողների գործը, այլ հակառակը՝ ըստ էության, նույն նպատակի համար մի քանի գործողություն կատարելը նույն գործիքի կիրառմամբ  արդյունավետ չէ բիզնես վարելու տեսանկյունից: Բացի այս, նկատի ունենալով, որ Հայաստանի Հանրապետությունը ստանձնած պարտավորությունների շրջանակում միջնաժամկետ կտրվածքով փորձելու է ստեղծել հայտերի, լիցենզիաների, նյութերի օգտագործման հաշվետվությունների պետական հաշվառման էլեկտրոնային համակարգ, արդյունավետ ենք համարում այս հարցերին անդրադառնալը՝ նշված գործընթացների հետ համակցված և ընդհանուր կարգավորումների ենթատեքստում:



